
herbetan
SABIN LOPEZ DE GERENO ARRARTErekin

Besapean kantuz eta partituraz betetako karpeta dakarrela agertu da Sabin
Lopez de Gererio Arrarte (Bilbo, 1941) adostuta genuen hitzordura. Gaztetan
hasi zen abestiak idazten, hirurehundik gora sortu ditu dagoeneko. Horien artean
lehenengotarikoa izan zen Thusi Mendizaleak, egile ezezaguneko kantu ospetsua.

Ohiz kanpoko iraila

Iraila heldu da eta horrekin batera, bizi izan dugun uda ati-
pikoaren errepasoa egitea dagokigu. Nik ezin diot umeek orain
arte gertatutakoa zelan bizi izan duten pentsatzeari utzi. Hauek,
aurreko hilabeteetan, eskolan egon ezean, etxean pasata hasi
zuten uda. Eta urtaro hau aitzakiatzat hartuta, lagunak ikusi,
elkarrekin jolastu eta era batean edo bestean aurreko hilabetee-
tan askatu ezin izan zituzten tentsioak eta emozioak libratuko
zituztelakoan zeuden.

Hala ere, uztailaren hasiera udalekuen itxierarekin hasi genuen,
parke asko ere itxita, maskararen erabilera derrigorrezkoa...

Maider Zalbidea Pardo
Pedagogia ikaslea

Eta orain, eskolara joan direnak, noiz arte egongo dira geletan?
Auskalo! Eta gazteak? Gazteak, errudunenak, arriskutsuenak,
arduragabeenak, gehien kutsatzen direnak eta gehien kutsatzen
dutenak... Bla, bla, bla... Uda lanean eman ez duena, umeen-
tzako aisiarengatik borrokan ibili da, edota ikasten. Eta libreago
ibili denak, jairik gabe pasa du uda.

Askotan entzuten dugu normaltasunera bueltatzeko gero eta
gutxiago falta dela. Baina... aurrekoa normala al zen? Iraila,
askorentzat errutinara bueltaren sinonimoa. Beste batzuentzat,
berriz, aldaketa garaia. Eta aurten, ezjakintasunaren sinonimoa.

Iker Basabe Mendizabal
|kaslea deserrian

Itzulera. Nora?

Jo dezagun irakaslea zarela, edo ikaslea. Demagun itxialdia inoiz
baino lanpetuago eman duzula aurretik sistemak zituen zuloak
ahal bezala estaltzen. Imajina dezagun, gainera, uda hainbes-
tean pasa duzula, urduri, ziurtasun gabeko normaltasun berri
honek kurtso berrirako ekarriko dituen aldaketen zain. Ez dira
heldu. Jo dezagun kurtso hasiera zalantzatiak ziurtasun gutxi
ematen dizula. Hartu dituzu neurri guztiak, baina baldintzak ez
dira bizi ditugun garaietara egokitzen.

Ezjakintasunaren aurrean, greba deitu da. Zuk, ikasle edo
irakasle, greba deialdia babestu eta baldintza duin batzuen

borrokan hartu nahi dituzu kaleak. Momentu horretan, jo sail-
buruak egonkortasunaren eta ongizate kolektiboaren izenean
greba deialdiaren kontrako deia egiten duela. Komunikabide
guztietan eta une oro.

Perretxikoak balira bezala hasten dira ateratzen momentuaren
desegokitasuna lerroburu duten geldi egoteko arrazoiak. Fami-
liako batek lekuz kanpoko deialdia dela dio, ikaskide batek bera
klasera joango dela. Orain imajina ezazu zu, ikasle, irakasle,
metalgintzako langile, erizain, nagusien etxeetako garbitzaile,
etxean geratzen zarela. Lehenengo lerrora itzuli nahi?



gureak Kanpuan

Ane de la Brena Garcia

Jatorria: San Inazio
Bizitokia: Delft, Herbehereak
Lanbidea: Ikaslea praktiketan

Noiz joan zinen Herberehetara?
Orain dela urte eta erdi, 2019ko
otsailean etorri nintzen Delftera.

Zer dela eta?

Graduan Erasmus programarekin Her-
berehetara etorri nintzen seihileko
baterako, eta asko gustatu zitzaidan
hemengo bizimodua. Gradua bukatu-
takoan, atzerrira joatea pentsatu nuen
eta hainbat tokitako master programak
aztertu ondoren, Delften aurkitu nuen
gustukoen nuena.

Zertan ari zara bertan?

Master bat egiten ari naiz, Design
for Interaction izenekoa. Industria
diseinuko eta produktu garape-
neko ingeniaritza gradua eginda,
masterrarekin nire ezagutza espa-
rrua zabaldu nahi nuen. Master
honetan produktuak diseinatzeaz
gain, zerbitzuak eta sistemak di-
seinatzen ikasten dugu. Horrela,
ikasle bakoitzak bere interesak
aurkitzeko aukera du.

Nolako herria da Delft?

Delft nahiko herri txikia da, 24km?
guztira, baina ikasle asko bizi gara.
Unibertsitatea nahiko handia eta eza-
guna da, beraz, ikasle-herria dela
esan daiteke. Unibertsitatea zentrotik
hegoaldera dago, bizikletaz tren gel-
tokitik 10 minututara. Zentroan batez
ere jatetxeak, tabernak eta dendak
daude, eta zinema bat ere badago.

“nihertsitatean nederlandera ikasteko Iehen hiru mailak
dohainik dira, metodo propioa dute eta asko ikasi dut”

Zelan moldatzen zara hizkuntzarekin?
Pasa den urtetik nederlandera klasetara
joaten naiz. Unibertsitatean lehen hiru
mailak dohainik dira, metodo propioa
dute eta asko ikasi dut. Erosketak egi-
tean holandesez erantzuten saiatzen
naiz, eta gehienetan ondo egiten dut.
Koronabirusa dela eta, klaseak gelditu
ziren, baina orain akademia berri batean
hasiko naiz berriz ere.

Zerk harritu zintuen gehien horra heldu
zinenean?

Hemengo jatorduek eta jateko ohiturek.
Oso goiz jaten dute, 12:30ean bazkaldu
eta 18:30ak aldera afaldu. Bazkaltzeko
beti sandwichak jaten dituzte. Campu-
sean ikasleek moldeko ogia eta gazta
poltsak ekartzen dituzte jateko. Afa-
lorduan jaten dute gehien, guk egiten
dugunaren kontrara.

Erraza egin zitzaizun bertako
hizimodura egokitzea?

Bai, nahiko erraz moldatu nintzen. Zai-
lena, agian,
izan zen, eta hemengo janarira egoki-
tzea. Supermerkatuan dagoen eskaintza

ortutegietara moldatzea

0so desberdina da, beraz, jateko ohitu-
rak ere aldatu behar izan nituen.

Zer da bertatik gehien gustatzen
zaizuna?

Independentzia. Bizikletarekin edonora
joateko aukerak ematen didan askatasun
sentsazioa, eta nire kabuz bizitzearen
erronka ere gustuko dut. Ingurune berri

batera etortzeak eta hemengo bizi-
tzara egokitzeak dituen zailtasunak
gainditzeak hazten lagundu dit.

Eta gutxien?
Oso herrialde
arren, eta ia jende guztiak ingelesez
hitz egin dezakeen arren, neder-
landera ez ezagutzeak noizbehinka
isolatzen zaitu, eta hainbat gauza
zailtzen ditu. Adibidez, izapide bu-
rokratikoak egitea ia ezinezkoa da,
edo zenbaitetan lan aukerak murriz-
tuak dira kanpotarrontzat.

internazionala izan

0so desherdina da Euskal
Herriarekin alderatuta?

Bai, oso. Natura, jendearen bizimo-
dua eta ohiturak, garraioa... Egural-
dia, berriz, nahiko antzekoa da; euria
egiten du maiz eta tenperaturak ez
dira oso altuak orokorrean. Horretaz
aparte, Herberehetako paisaia tipikoa
lur zelaiak eta haize-errotak dira, eta
garraiobideak bizikleta eta trena.

Luzaroan geratzeko asmoa duzu?
Oraindik urte bat geratzen zait maste-
rra bukatzeko, ez dakit horren ondoren
zer egingo dudan. Oraingo praktikek,
eta master bukaerako proiektuak ze-
haztuko dituzte ondorengo lan edo
praktikak aurkitzeko aukerak.

Zer duzu faltan?
Aita eta ama, nire txakurra, etxeko
lagunak, janaria...



“KONTURATZERAKO PORLANEZ INGURATUTA EGONGO GARA”

Testua eta argazkiak: Jone Gartzia Gerra

Ibarrekolandabidea kaletik Cabras mendira
igotzeko hainbat bidexka daude. Horietako
edozein hartu eta ortuak topatu daitezke alde
batera zein bestera. la mendi magal osoa dago
hartuta, Elorrietatik Ibarrekolandaraino. Dene-
tarikoak dira, handiak zein txikiak, txabola eta
guzti daukatenak, edota arboladunak, baina
den-denak ondo zainduta daude.

Trenbide zaharrak utzitako bidea alde batean
eta Bilboko sarrera nagusienetakoa den Eneku-
riko errepidea bestean, auzootan porlanez bete
gabeko azken eremuetakoa da. Areago, badira
San Ignazio auzoa eraiki aurreko zan-tzuak ere:
Moré estradan dagoen lturriagagoikoa baserria
edo Ibarrekolandabidean dagoen Tellaetxe ba-
serria kasu. Azken hau egun kiroldegiko futbol

zelaia dagoen tokian zegoen hasiera batean, eta
bertatik bota zituztenean eraman zuten baserria
trenbidearen bestaldera.

Garai hartan nagusi ziren landak eta baserriak baz-
terrean geratzen joan dira urteetan zehar. 1945ean
Francok San Ignacio de Loyolako urbanizazio pro-
iektua habian jarri zuenetik, landa eremuak eta
urbanizazioak elkar bizi behar izan zuten denbora
luzez. Azkenean, adreiluak eta porlanak irabazi
zuten bataila, baina ez zuten den-dena jan.

Pixkanaka desagertzen joandako hizimodua
1945ean hasi ziren San Ignacio de Loyola ur-

banizazio proiektuaren lanak. 1950ean banatu
zituzten lehen etxebizitzen giltzak, baina proiek-



tu osoaren lanak hamar urtez luzatu ziren.
Frankoren gobernuko ‘Obra Sindical del
Hogar’ eta ‘Instituto Nacional de la Vivien-
da’ erakundeek diseinatu zuten proiektua
bertoko arkitektoekin batera. Urbanizazio
frankistaren ezaugarri guztiak biltzen ditu:
eraikuntza monumentalak, erdigunean eliza
eta Falangearen egoitza (oraingo Baztan eta
Aoiz plazetan), etorbide nagusi bat (lehen
Ejerzitoaren etorbidea, egun Agirre Lehen-
dakariaren etorbidea), kiroldegi handi bat,
polizia-etxea (gaur egun liburutegia dena),
eta familia tradizionalaren ideia indartzen
zuten etxeak, lorategi komunak dituztenak.

Etxe-multzo berria Bilbo Handiaren zabal-
gune bezala irudikatu zuten. Hala ere, ez
zen hura izan horrelako proposamena bil-
tzen zuen lehen proiektua. 1zan ere, errepu-
blikako garaian Elorrietan “hiri satelite” bat
eraikitzeko proiektua hasi ziren garatzen,
eta San Ignacio de Loyolakoa onartu aurre-
tik beste proiektu batzuk aurreikusi zituen
Francoren gobernuak.

Urbanizazio prozesua ez zen egun batetik
besterakoa izan, baina bortitza izan zen ber-
tokoentzat. Dozenaka familia bota zituzten
euren etxeetatik, gehienak bizi ziren base-
rrien eta lantzen zituzten lurren jabe ez zi-

renak, alokairuan baitzeuden belaunaldiz
belaunaldi. 13 hektareako landa eremua
porlanez estali eta bertako bizimodua za-
puztu zuten, baina gutxi batzuk bizirautea
lortu zuten. Orain ezagutzen ditugun baserri
eta ortuak ezin ulertu ditzakegu urbanizazio
prozesu hura kontuan hartu gabe.

Jabe anitzeko lurrak

Auzokideek esan digutenaren arabera, Iba-
rrekolandabidea kaleko 136. zenbakian
dagoen etxe gorritik Ibarrekolandarantza
dauden orubeek askotariko jabetza mota
dute: badaude erositako lurrak, herentzian
jasotakoak, ezagunen batek lagatakoak,
alokairuan hartutakoak... Elorrietarantza
daudenak, aldiz, jaberik gabekoak dira ge-
hienak. Urteetan zehar lurra lantzen aritu
diren auzokideek hartu dituzte, pixkanaka
eta erabileraren bidez, eta sarri aldatu ohi da
“jabea”. Batek baratzea utzi nahi duenean
ezagun bati uzten dio, edo hutsik uzten du
eta besteren bat sartzen da lurra lantzera.

Gehienek baratzerako erabiltzen dute lu-
rra, autokontsumorako justu-justu, batzuek,
akaso, soberakin apurren bat saltzea lortzen
dute, eta beste batzuek erabilera “ludikoa-
goa” ematen diote lurrari: aisirako, umeek

“Orain
ezagutzen
ditugun baserri
eta ortuak ezin
ulertu ditzakegu
urbanizazio
prozesu hura
kontuan hartu
gahe”




erreportajea san Inazioko ortuak

jolasteko, denbora pasatzeko...

Denek ala denek herritarronak diren lu-
rrei indarrez eragotzi diguten erabilera
ematen diete; bere egin eta zaindu egiten
dituzte. Nolanahi ere, aitortu behar da
orokorrean auzoan deserrotze handia da-
goela ortuekiko eta kapitalaren logikatik
ihes egitea lortu duen eremu honekiko.

Udalaren asmoen aurrean, denetariko iri-
tziak jaso ditugu baratzeak dituzten auzoki-
deen artean: batzuk okupatutako lurretan
daudela onartu eta hala eskatzen dietenean
alde egingo dutela esan digute, beste ba-
tzuek, ordea, ortuak auzoarekin berriz lotu
eta espazioa kolektibizatzea dute helburu,
zonaldea defendatzeko intentzioarekin.

Mendia hiriko parke handi

Udalak Elorrieta eta Madre de Dios ikas-
tetxearen artean parke bat eraikitzeko as-

moa azaldu zuen 2016ko Hiri Antolake-
tako Plan Orokorraren Aurrerakinean.
Oraindik eztabaida prozesuan egon
arren, auzokide batek argitu digu planak
aurrera jarraitzen duela eta “antolatzen
ez bagara azkarrago egingo du aurre-
ra”. “Konturatzerako porlanez inguratuta
egongo gara”, diosku arduratuta.

Bere ustetan, Udalaren asmoa ez da par-
keak egitea, baizik eta etxebizitza gehia-
go eraikitzea. lzan ere, egungo udal-or-
denantzak eraikin berri bakoitzeko hiriko
eremu berdeak handitzera behartzen du.
Zorrotzaurre planaren baitan eraiki asmo
dituzten etxebizitzek, esaterako, eragi-
na dute horretan, ez baitago berdegune
nahikorik hainbeste bizilagunentzako.
Udalak lursail berdeak handitu behar ditu
horretarako, eta aztergai dugun eremuak
ez ditu horrela kalifikatua izateko baldin-
tzak betetzen. Lurzoru urbanizaezin eta
kalifikatu gabeak dira gehienak.

“Udalaren
asmoa ez

da parkeak
egitea, baizik
eta etxebizitza
gehiago
eraikitzea”

Azaroak 13+ 19:30ean

HABIAK

Anariren lan homonimoan oinarritutako
arte erakusketa kolektiboa.

Anari taldeak Habiak diskoa joko du
zuzenean.

Sarrera: gonbidapen bidez egingo da.

Abenduak 10 » 19:30ean
BERTS®? SAI® LITERARICA

Mari Luz Estebanek kantuan jarriko
ditu Miren Amuriza eta Maialen Lujanbio.

Urriak 8 « 19:30ean

SRAINMENEAN

>~ Txakur Gorria Sormen Kolektiboa.
Bertsolaritzaren genealogia feminista.

EuskararenEtxea
Agoitz Plaza 1, Bilbo
Metroa: San Ignazio

(Lekeitio irteera)

Hi(ZKi)
BRI

Literatura
mutanteal

www.euskararenetxea.eus
*Streaming bidez
ere hedatuko dira

Urriak 22 « 19:30ean

MUGA

Anfetamifia Xabier Montoiaren lehen
liburuan oinarritutako eta
Gaztelupeko Hotsak diskoetxeak
argitaratutako egitasmoa.




Nola kolektibizatu lurrok?

Erantzun errazik ez galdera zailentzat. Urteetan
jabetza pribatuaren bidez bizirik iraun duen
lurra jorratzeko ohiturak gero eta gertuago
dauka amaiera. Zaila da jakitea desjabetzeak
egotekotan, zein baldintzatan izango diren.
Lursail asko herentzian jasoak direnez, senide
askoren artean banatu beharko lirateke, beste
batzuetan eraikuntzak ere badaude (etxeak,
negutegiak...). Horietako bat duen auzokide
batek esan digu nahiz eta lurraren jabetza berea
ez izan, diruz konpentsatu beharko luketela
negutegia kendu beharko balu, adibidez. La-
gun batek utzitako lurra lantzen duen beste
auzokide batek, ordea, kontrako susmoa du.
Bere ustez, “urte hauetan guztietan Ondasun

Higiezinen Gaineko Zerga ordaindu ez dutenek
ez dute sosik ere ikusiko”.

Zaila da jabe guzti hauen artean eta gaine-
rako auzokideen artean kolektibotasun sen-
timendua piztea, kaleak eta plazak bezala,
mendiak eta zelaiak ere, auzokideonak direla
ulertaraztea. Bada urbanizatu eta kutsatu ga-
beko eremu hau Udalari aurka egiteko tresna
gisa ikusten duena, erresistentziarako lubaki.
Bilbon kapitalarentzako produktiboak ez di-
ren zonalde gutxi geratzen dira, are gutxia-
go hiriaren espantsio foku bihurtu den gure
auzoan, eta ez dituzte porlanez bete gabe
utziko. Auzokideon lana da elkarlanean bizi-
tzeko behar ditugun espazio hauek defenda-
tu eta kolektibizatzea.

Udalekuak

UDALEKUAK BIRPENTSATZEN

Txantxiku Aisialdi Taldea

Uztailaren 18an abiatu ginen begirale taldea Sarriako
aterpetxera udalekuak egiteko azken zehaztasunak
ematera. Bilera erdian geundela, Nekane Murgaren
prentsaurrekoa: “Se programa ya el cierre de los udale-
kus”. Ondo informatu eta Udal zein Foru Aldundietako
udalekuak gelditu ziren bertan behera. Gure kasuan,
geuk baloratu behar genuen: aurrera. Ehunka musuko,
gel hidroalkoholikoa, hamar bat termometro eta abar
erosi genituen. Dena prest. Literen ohe erdiek koltxoia
kenduta, jolas guztiak aterpetxe barruan egitea aurreiku-
sita... Dena prest. Iritsi zen uztailaren 20a, umeekin
10etan geratu, lkastolako biltegian urtero bezala behar
genuena hartu eta abiatu ginen. Ume guztiek osasun
txartela ekarri zuten, batzuek aforoa errespetatzeko
kanpin dendak ere bai, aterpetxean isolamendu gela
egokituta... Dena prest. Hasi ziren udalekuak!

Heldu eta guztiok musukoa kokots azpian, elkarri
besarkadak ematen, pistola-termometroak beti ten-
peratura berdina ematen zuen, umeak ez zeuden
hamarreko taldeetan... bueno, agian ez zegoen dena
prest ikuskatzailea etorri izan balitz. Baina zer ikusiko
luke ikuskatzaileak? la 70 ume ikusiko lituzke azokan
etxeko produktuak erosten, Italiako txoko politenetara
bidaiatzen, txorimaloarekin dantzan, pantailarik gabeko
telebista bateko jolasetan parte hartzen, ihes gelatik nola
atera pentsatzen, ile-apaindegira joaten, elkarri piropoak
idazten, Hi Haiz Hi Artistal-rako zer egin pentsatzen,
Sorgintxori egindako basakeriez arduratuta. .. Beraz bai,
dena prest. Eta gogoratu, Covid19-Sarria20, betiko dira!

Egunsentia Eskaut Taldea

Urtero bezala, Egunsentia Eskaut taldeko kanpa-
mentua uztailaren bigarren hamabostaldian egiteko
asmoa geneukan. Kanpamentuaren prestakuntza
askoz lehenago hasten da begiraleentzat. Aurten,
Covid-19ak eragindako egoera zela-eta, prestakun-
tza bertan behera utzi behar izan genuen. Hilabete
horietan, igandero egiten genituen jardueren ordez,
begiraleok gazte zein familientzat jarduera, erronka
eta online bilerak antolatu genituen.

Hala ere, Euskalerriko Eskautak Bizkaia zein Bilboko
beste sare ezberdinen laguntzarekin, udako jardue-
rak egitea lortu genuen. Horren prestakuntza gaitza
izan arren, bai burokraziari bai formakuntzari eta osa-
sun-neurriei dagokionez, gazteei esperientzia ezber-
dina eskaintzea lortu genuen, beti kontuan izanda fa-
miliek izan zitzaketen beharrak. Aurten, kanpalekua
Bilbon izan da, uztailaren 13tik 19ra, etxetik 0so-0so
gertu baina milaka abenturekin! Era ezberdin batean
jolastera ikasi dugu; maskara, gel eta distantziaz gain
ondo pasatzera; mendiak igo ditugu, korrika eta salto
egin dugu, ur-jolasak egin ditugu, baita milaka barre-
algara ere!

Azken finean, hori da gure helburua, oztopoak
gainditzeaz gain, jolasen bitartez jendartea aldatze-
ko prest egongo diren gazteak heztea. Argi dauka-
gu, ohiko kanpamendua egin ezin arren, egun ezin
hobeak pasa ditugu. Hori bai dela ikasturtea amai-
tzeko eta datorrena gogotsu hasteko erarik onena!




Gazte Alai Aisialdi Taldea

Egingo dugu aurten kanpamentua? Egitekotan, zein
baldintzatan? Zer neurri hartu beharko ditugu osa-
suna eta segurtasuna bermatzeko? Hauek izan ziren,
besteak beste, asteartero begiraleon bileretan atera-
tzen ziren zalantzak Covid-19aren egoera berezia zela
medio. Denbora luzez hausnartu ondoren eta egoera
aztertuta, begirale taldeak kanpamentua bertan behe-
ra geratzea erabaki zuen. Kanpamentua aisialdi talde
honen muina izanda, tristuraz hartutako erabakia izan
zen. Hala ere, egoerari irtenbide bat emateko eta ume
zein gazteek hilabetetan jasandako itxialdiaren ondo-
ren, aste berezia egitea erabaki genuen, beti ere, mo-
mentu horretan bete beharreko segurtasun eta bal-
dintzak errespetatuta. Hori dela eta, taldeka banatu
ginen eta eguraldiaren eta adinaren arabera bestelako
ekintzak prestatu genituen astean zehar: hondartzara
egun-pasa, Deustu inguratzen duten mendiak eza-
gutu, Deustun zehar jolasak egin, itsasadarretik ka-
yakean ibili... Umeak zein gazteak aste horren ondo-
ren gogoekin geratu ziren kanpamentua egiteko.

Bestetik, begiraleok premiazko gai batzuk lantze-
ko kanpamentua egitea erabaki genuen. 10 egunez
monitore eta aisialdi talde bezala hobetzeko ekintzak
prestatu genituen: jolas berriak sortu, aurreko ur-
teetan zehar sortutako eztabaidei erantzuna bilatu,
monitoreen arteko harremana estutu, besteak beste.
Azken finean, egoera ikusita esan dezakegu genituen
tresnekin irtenbideak aurkitu genituela eta ikasturte
berria gogoz hartu dugula.

Txepetx Aisialdi Taldea

Aurtengo uda ez da izan gainontzekoen modukoa.
Covid 19-ak planak aldatu dizkigu guztioi, Txepetx
Aisialdi Taldeari ere bai. Hasieran ekain amaierarako
pentsatuta genituen udalekuak bertan behera geratu
ziren egoera berri honekin, eta azkenean, San Ina-
zioko ume eta gazteak, uztailaren 18-20 bitarteko
egunetan joan ginen Monasterigurenera asteburu
pasan.

Lehengo egunean, Gasteizetik oinez heldu ginen Ara-
bako herri txiki honetara, eta bertan, herriko plazan
zegoen etxe handi bat izan genuen ostatu. Etxeak be-
rak eskaintzen zituen baliabideekin zenbait zailtasun
izan genituen janaria prestatzeko, baina talde bezala
funtzionatu eta sormen pixka batekin, sekulako me-
nuak egin ahal izan genituen umeekin batera.

Zapatuan, bainujantziak eta bokatak motxilan sartu
eta Uribarri Ganboako urtegira joan ginen autobusez
eguna pasatzera. Bainatu, jolastu, eguzkia hartu...
espazioak mila aukera eskaini zizkigun dibertitzeko.
Hala ere, benetako abentura eta misterioa, gauean
heldu ziren, Txepetxeko umeek, Monasteriogureneko
kondairen berri izan zutenean herri osoan zehar an-
tolatutako jolas baten bitartez.

Azkenengo egunean, fresko-fresko bueltatu ginen
auzora ur jolas pilo egin eta gero! Pandemia honek
planak eta dibertitzeko erak aldatu dizkigun arren,
Txepetxeko lagunok ez gara atzean geratu!

B BRehin hatean

Deustualdea historian zehar

Testua:
Hektor Ortega

BELTZ-TRATULARIAK (ETA IV):
IBARRATARRAK (1835)

Atal honetin itxiko dugu esklabo-merkatari ibili ziren deustuarren gaineko artikulu

sorta. Egiari zov; lbarratarrak ez ziren Deustuan bizi jarduera higuingarri horretan

nahasi zirenean, baina gerotxoago hain egin zituzten sustrai sakonak gure herrian, ezen

merezi baitute gutarizat jotzea.

< B

klabo multzoa kateaturi

Aurreko atalean, Pedro Lemonauria deustua-
rraren eskutik, esklabo-merkataritza lege ba-
rruan egiteko azkena jorratu genuen. Ikusi ge-
nuen legez, 1820. urtetik aurrera legez kanpo
gelditu zen beltz-tratularitza, esklabotzak berak
legezkoa izaten jarraitu bazuen ere. Ohi duen
bezala, debekuak legez kanpoko jarduna ekarri
zuen, batez ere Kuban, esklaboen prezioa asko
garestitu zelako. Kontrabando horretan ere eus-
kaldunak nahasita ibili ziren, batzuetan zorteko,
bestetan zoritxarreko, kalterako beti.

Jose Antonio |barra
(1774-1849) en-
presa dinastia zabal
baten sortzailea izan
zen. Prokuradore le-
henengo, merkatari
ondoren, burdin mea-
ren salerosketan eta
transformazioan (bur-
dinoletan)  aberastu

Jose Antonio Ibarra
beltz-tratularia.

zen, monopolioa sortuz. 1834an seme Juan
Maria (1809-1887) sartu zuen bere sozieta-
tean, bazkide gisa. Geroago, seme Gabrielekin
(1814-1890) berdin jokatu zuen eta horien as-
kazitik etorri zen dinastia luze eta ahaltsuaren
garapena, siderurgian, bankan eta meatzeetan
bermaturik.

Baina bestelako negozioak ere probatu zituen.
Tartean, beltz-tratularitza. Pablo Diaz Morlan
eta Martin Rodrigo historialariek agerian jarri
dute jarraian azalduko dugun pasartea, eta
uztailean ikusi genuen Baskoniako historia bat
telebista programan. Nahi duenak, interneten
dauka ikusgai. Bada, 1833ko udan, Jose An-
tonio Ibarrak gertuko kide batzuekin (Jose Felix
Latasa donostiar merkataria, lgantziko Martin
Belarra olajauna...) eta Cadizko merkataritza-
etxe batekin (Pedro Martinez) sozietatea egin-
da, beltz-tratularitzarako espedizio bat antolatu
zuen. Negozio nitxo berrien bila, badakizue.
Horretarako 240 tonako ontzia egiteko agindu



zuten Baionako ontziolan. Handik gutxira, Hego
Euskal Herria karlistaldian odolusten hasi zen.
Bitartean, Ibarrak esklaboen salerosketan in-
bertitzen zuen.

Ontzi berria, Cazador Santurzano izen xele-
breaz bataiaturik, Santurtziko Angel Elorriaga
kapitainaren aginduetara paratu zuten. 1834ko
maiatzean Cadizen zegoen, espedizioaren
azken prestaketak egiten. Bertatik Sao Joao
Batista de Ajudara jo zuen. Gaur egun Beninen
dago portu hori eta Ouidah esaten diote; sasoi
hartan portugaldarren gotorlekua eta esklabo-
merkatari-tzarako plaza garrantzitsua zen. Han
681 lagun ontziratu zituen Elorriagak eta, ozea-
noa lasai antzean zeharkatu eta gero, 1835eko
udaberrian Kubako iparraldeko Bahia Honda
badian lehorreratu zituen. Lehorreratzeko mo-
dua nahikoa bitxia zen, isilpeko operazioa zen
neurrian: esklaboak uretara bota zituzten igeri
egin zezaten hondartzaraino.

Han zain zeuzkaten Cadizko Pedro Martinez
konpainiako beharginak. Eurek lotu eta sal-
tokiraino eraman zituzten. Salmentak etekin
oparoak utzi zizkien lbarra eta bazkideei: ia
hirukoiztu egin zuten hasierako inbertsioa. |ba-
rraren kasuan ez zen ahuntzaren gauerdiko ez-
tula, 5.500 peso jarri baitzituen.

Bigarrena, azkena

Arrakastak 681 pertsonen zoritxarra eta sozio
kapitalisten poza eragin zuen, baita bigarren bi-
daia abiarazi ere. 1835eko uztailean operazioa
martxan zegoen. Cazador Santurzano ontzia
berriro itsasoratu zen Afrika alderantz... baina
oraingoan ingeles armadako HMS Waterwitch
gerraontzia agertu zitzaion bidean eta, eskla-
bo-garraioan zebilelakoan, atxiki egin zuen.

Ehiztari ehizatua. Artean Ibarrak eta enparauek
erosita zeuzkaten 629 gatibuak Ajudan gelditu
ziren, ontzirik ezean.

Operazioaren sustatzaileei kostatu omen zi-
tzaien gertatutakoaren berri zehatza lortzea.
Azkenean, 1836an, ontzi berria prestatu zuten
Ajudara esklaboen bila joateko. Aurreko ata-
lean Lemonauriarekin elkarlanean agertu zitzai-
gun Juan Jose Zangroniz “zitala”ren Vengador
barkua zen, baina izenaz mudatu (Diligente),
portugaldar kapitain eta eskifaia jarri, eta Caza-
dor Santurzanok bete barik laga zuen eginkizu-
na betetzera bidali zuten. 528 esklabo lehorre-
ratu zituen Kuban 1837ko ekainean.

Negozioa bururaino eraman bazuten ere, lba-
rratarrak eta haien bazkideak ez ei ziren pozik
geratu. Bigarren bidaia operazio katramilatsu,
gaitz, luze eta, azkenean, etekin gutxikoa izan
zen, lehenengo ontzia galdu eta ordezkatu
behar izan zutelako. Aldekoak eta kontrakoak
balantzan jarrita, esklabo-kontrabandoa uztea
erabaki zuten. Ingeles gerraontzien zemaia
arrisku handiegia zen gure patrizioentzat. Eta
ez zitzaien arrazoia falta. Diligente ontzia, biga-
rren bidaia amaieraraino eraman zuena, alegia,
hurrengo urtean (1838) ehizatu zuten ingele-
sek Gineako golkoan.

Beste negozio batzuetan egin zituzten haien so-
sik handienak Ibarratarrek. Meatze, banku, si-
derurgia eta beste arlo askotako etekinekin erosi
zituzten Deustuko haien etxaldeak Juan Mariak,
Gabrielek, Prudenciak (Cosme Zubiriarekin
ezkondu zen) XIX. mendearen erdialdetik aurre-
ra. Zerrenda luzea da: Kabako etxeak, Sarrikoko
Goieder edo Bidarte gisako jauregi burgesak, La-
rrakotorre historikoa eta baserri andana.

PATXI ALANA: “ALTXOR
ETAEZ DUTE

artikulua

Irufia - Veleia

Uztailaren 23an Iruiia-Veleia Argitu plataformako bost kidek gose greba abiatu zuten,
legebiltzar berriari aztarnategiko piezak zientifikoki aztertu ditzan exijitzeko. Egun, Jose
Mari Lejardi Kareaga ‘Gabixola’ markina-xemeindarra da greba mugagabean jarraitzen

duen bakarra, baina deustuar bik, Patxi Alasiak eta Unai Alanak, tarteka baraualdiak
egiten dituzte berarekin. Artikulu hau idazteko Patxi Alaniarekin izan gara solasean. Berak
azaldu dizkigu gose grebaren aldarri nagusiak.

Testua: PREST! aldizkaria

Eztabaida bizia piztu ohi duen gaia da Irufia-Veleiako
aztarnategia. Aurkikuntza ezagutarazi eta hamalau
urtera, bederatzi urteko instrukzio fase baten ostean
eta hamabi saioko epaiketa luzearen ondoren, ekai-
naren 11an jakinarazi zuten epaia: grafitoak faltsuak
direla ondorioztatu zuten.

Irufa-Veleia Argitu plataformako kide den Patxi Alafiaren
ustez, euskararentzako eta Euskal Herriarentzako oso
gai garrantzitsua da Irufia-Veleia, “zientziaren bitartez
0s0 erraz argitu daitekeena”. Horren aldekoek ez dute
eskatzen ostrakak egiazkoak direla esaterik, baizik eta
“ondo datatuko dituen laborategi batera eramatea”.

VELEH&N

[VZIENTZIA
_ DELAKO SO UZN’I”

%4

Izan ere, hori da gehien amorratzen dituena, pie-
zak datatu gabe faltsutzat jo izana, “sasi analitika
negargarri batekin”. “Altxor izugarria daukagu
hemen, eta ez dute ganoraz aztertu nahi”, azal-
du digu deustuarrak amorratuta. Bere ustetan,
badaude moduak ostrakak erraz datatzeko, la-
borategi on batean 2.000-3.000 euro besterik
balioko ez lukeena.

Zergatik ez dituzte piezak datatu nahi?

Alafak argi du erantzuna: “Elizaren, Unibertsita-
tearen eta politikarien inbidia eta blokeoagatik”.
Orain dela 14 urte Irufa-Veleiako aztarnategia
aurkitu zutenean, Arabako Batzar Nagusiko Ara-
lar alderdiko batzarkide zen Ifiaki Aldekoa orduko
Euskaltzaindiako /ker saileko buru Henrique Kno-
rrengana joan zen iritzi bila. Knérrek esan zion
ostrakak egiazkoak zirela, agian datazioa gaizki
zegoela eta berantiarragoak zirela, baina ez zi-
rela faltsuak. Segituan Aldekoak Arabako Foru
Aldundiko Kultura, Euskara eta Kirol diputatu Lo-
rena Lopez de Lacallerengana jo zuen eta Eusko
Alkartasunako diputatuak erantzun zion elizak
ezin zuela aurkikuntza egiazkotzat onartu. “Ager-
tu denagatik eta ager daitekeenagatik, Vatikanoak
erabaki du hau gelditzea”, iradoki du Alafiak.

Agertu diren pieza horien artean, bi nabarmendu
ditu lrufia-Veleia Argituko kideak. Bata, Gure aita,
[Il. mendekotzat jotzen dutena, gaztelania sortu




|ZUGARRIA DAUKAGU HEMEN,
GANORAZ AZTERTU NAHI”

aurrekoa. Bestea, Azken afaria, zeinetan Jesus
ageri den 12 apostoluez lagunduta eta eskutik
emakume bat izan daitekeena oratuta. Bien ar-
tean ‘M’ bat marrazten dute, horrek iradoki die
Maria Magdalena izan daitekeela. “Kasualitatea
izan daiteke”, diosku Alafiak, “baina ikusita Va-
tikanoa kontra jarri dela, ez du ematen”. Grafitoak
egiazkoak joko balira, Euskararen, kristautasuna-
ren hedapenaren eta antzinatearen inguruko
hainbat teoria goitik behera irauliko lirateke.

“Benetan pentsatuko balute piezak gezurrezkoak
direla, zuzenean laborategi onenetara eramango
lituzkete gaia gainetik kentzeko, baina ez dituzte
laborategi onenetara eraman, baizik eta euskal-
duntze berantiarraren teoria babesten duen Es-
painiako Kultura Ministerioaren laborategi batera,
hau egiteko baliabide eta esperientziarik ez due-
na, eta munduan inoiz probatu ez den metodo
bat erabili dute.” Ostrakak ondo datatu gabe fal-
tsutzat jo izanaz kexu da Alafa. Faltsuak direla
ondorioztatzeko, pieza batzuen izkina batean
metal moderno baten arrastoetan oinarritu dira.
Bere ustez, hori ez da arrazoia faltsuak direla es-
ateko, normala delako garbiketa prozesuan metal

horiek agertzea. “Letren barruan inkrustatuta da-
goen kaltzio karbonatoa edo kedarra da aztertu
behar dena”, gaineratu du.

“Gezurretan ari dira”

Baina okerrena ez da hori, Alaflaren ustetan,
baizik eta “euskara bultzatu behar dutenak (eus-
kal filologoak, EiTB...) gezurrak esaten egotea”.
Aurkikuntzak euskalduntze-berantiarraren teoria
suntsitzen duela uste du, eta horregatik deitoratu
du euskalgintzan inor mugitu ez izana. “Espai-
niako justiziak ez du inolako sinesgarritasunik,
bere interes kulturalak defenditzen dago”, gehitu
du.

Irufa-Veleia Argitu plataformako kideek behin
baino gehiagotan salatu dute euskal komunikabi-
deek gaiari ez diotela inolako oihartzunik eman.
Hala ere, herritarren babesa sentitu dute gose
greban egon diren une guztietan. Irailaren 19an
giza katea egin zuten Gasteizko Bibat museo-
tik Eusko Legebiltzarreraino. Hamarnaka lagun
elkartu ziren “lrufa-Veleia zientziaren bidez ar-
gitzea” eskatzeko.

SABIN LOPEZ DE GERENO ARRARTErekin

Euskarazko abestien konpositorea

““Ikusi Mendizaleak’ herriarena

Besapean kantuz eta par-
tituraz betetako karpeta
dakarrela agertu da Sabin
Lopez de Gerenio (Bilbo,
1941) adostuta genuen

1zordura. Gaztetan hasi
dazten, hi-
dzk gora  sortu
goeneko. Horien
nengotarikoa
Thusi Mendi-

e '  4 y
< <
, / t{k zezaguneko

Testua: Jone Gartzia Gerra
Argazkiak: Ecuador Etxea

bihurtu da, nik herriari eman diot”

Zure familiak lotura estua izan du beti Deus-
turekin, baina non jaioa zara?

Ni antzina Espartero kalea zenean jaio
nintzen, orain Ajuriagerra kalea dena. Fa-
miliako asko Deustura etorriak dira: anaia
Xabier, Jose Miren, Estibalitz arreba, eta
gero ni. Arrartearrak, nire lehengusu-le-
hengusinak, Deustun bizi ziren. Beti izan
dugu harremana Deusturekin, baina jaio,
Bilbon jaio nintzen.

0Oso familia euskaltzalea zarete.

Nire ama euskalduna zen, nahiz eta etxean
ez zen euskararik egiten. Udak Berrizen
ematen zituen eta han ikasi zuen. Nire aitak
ez zekien euskaraz, saiatu zen ikasten baina
hitz egitea asko kostatzen zitzaion. Hala ere,
berak seme-alabok euskaraz jakitea nahi
zuen, eta amaren bitartez ikasi genuen.

Nolakoa zen euskararen egoera garai hartan?
Debekatuta zegoen euskaraz hitz egitea.
Txikia nintzela, eskolan hasi baino lehen,
euskaraz baino ez nekien, eta horregatik
kalean isilik joan behar nintzen. Areago,
badakizu non ikasi nuen euskara? Kanaria
Handian.

Nolatan ha?

Hiru hilabete nituela aita zigortu eta lane-
tik kaleratu zuten. Kanarietan aurkitu zuen
lana eta familia erdia hara joan ginen hiru
urtez. Hiru hilabetekin joan nintzen Kana-
rietara, eta hiru urterekin itzuli. Etxean la-

guntzen zigun andreak euskarazko kantak
abesten zizkidan, aitak eskatuta nik eus-
kara mantentzeko.

Garai gogorrak izango ziren.

Polizia behin baino gehiagotan etorri zen
gure etxea miatzera, telefonoa kontrola-
tzen ziguten, nire aita eta anai-arreba ba-
tzuk kartzelan egon ziren, atzerrira joan
behar izan ginen hiru urtez... Euskal kul-
tura guztiz zigortuta zegoen. Esaterako, ni
Txinpartak taldean ibili nintzen, eta edo-
zein jarduera kultural egiteko zentsuratik
igaro behar zen. Oso zaila zen euskal kul-
turarekin harremana zuen ezer egitea.

Hala ere, familian beti egin duzue euskal kul-
turaren alde.

Bai. Nire anaia Xabier idazlea izan zen,
Estibalitz Deustuko Ikastolako lehen ande-
refioa izan zen eta Jose Miren nire anaiak
frankismo garaian Euskal Herriko zazpi
herrialdeak batera agertzen ziren lehen
mapa egin zuen. Orduko Caja de Ahorros
Vizcainak argitaratu zuen eta 0so ospetsua
egin zen, Franco bizirik zegoen sasoi har-
tan. Ni Txinpartak Euskal Antzerki Taldean
ibili nintzen urte batzuk.

Nondik datorkizu musikarekiko zaletasuna?
Egia esan, ez dakit. Etxean jai giroan afal-
tzen genuenean elkarrekin abesten ge-
nuen, ez zegoelako telebistarik ez ezer. Ni
seigarren neba-arreba nintzen, gazteena,

“0so0 zaila
zen euskal
kulturarekin
harremana
zuen ezer
egitea”

> >SAKONEAN

“Esaten dute abesti on bat
modu desberdinetan
interpretatu daitekeela”

lkusi Mendizaleak ahestiak hainbat bertsio ditu, zein
gustatzen zaizu gehien?

Esaten dute abesti on bat modu desberdinetan in-
terpretatu daitekeela, eta lkusi Mendizaleak hainbat
erritmotara egokitu dute. Ez daukat gogokoen bat,
unearen arabera eta nire bihotza zelan dagoenaren
arabera bata edo bestea nahiago dut.

lkusi Mendizaleak da zure kanturik ezagunena, baina
300 dituzu, baduzu gustukoenik?

Nire hiru seme-alabei sehaska abesti bana egin nien,
nire ilobei ere, nire lagun batzuek eurentzako egin-
dako abesti liriko bat dute... Abestiak sentimenduak
komunikatzeko dira, baina entzuleak jartzen die neu-
rria, ez egileek. Ezin dut esan zein den gehien gus-
tatzen zaidana.

eta gainerako bostek San Antongo abesba-
tzan kantatzen zuten. Amak pianoa jotzen
zuen eta besteok abestu. Uste dut abesla-
ri sena handik datorkidala. Baina ez dakit
zergatik, sei urte nituela biolina ikastearekin
tematu nintzen. Bi urtez eskatu nien Erre-
ge Magoei biolin bat opari, eta, azkenean,
ekarri zidaten. Orduan hasi nintzen solfeoa
ikasten eta biolin karrera egin nuen.

Zergatik hasi zinen kantuak idazten?
Konturatu gabe hasi nintzen. ldatzi nuen
lehen abestia nire koinatuari eskerrak
emateko izan zen, Ingalaterratik ekarri zi-
dan opari batengatik. lkusi Mendizaleak
egin nuen bigarren edo hirugarren kantua
izan zen, 1966 edo 1967. urtean.

Nola sortu zenuen?

Anaia Xabierrek eskatu zidan mendian
kantatzeko abesti bat idazteko, beti ber-
dinak kantatzen genituen-eta. Egun ba-
tean, Argifie nire bikotearekin eta beste
lagun batzuekin mendian egon ostean
poz-pozik etxera bueltan nindoala, melo-
dia bat abesten hasi nintzen. Etxera heldu
nintzenerako melodia buruan neukan, eta
ahaztu baino lehen, idatzi egin nuen. Gero
letra gehitu nion eta horrela sortu nuen
lkusi Mendizaleak.

Lehenengo melodia eta gero letra?

Nire sormen prozesua horrela izan ohi da:
lehendabizi melodia asmatu eta gero hitzak
jarri. Salbuespen batzuk badaude, esate-
rako, Gabriel Arestiren Nire Aitaren Etxea
olerkiari nik jarri diot doinua.

Nola heldu da /kusi Mendizaleak gaur egun
duen oihartzuna izatera?

Abestia egin nuenean Xabierri eman nion
eta ahaztu egin nuen. Berak, nik jakin gabe,
Ondarruko Argoitia neba-arrebei eman zien,
gitarrarekin herriz herri kantatzen ibiltzen zi-
renak. Kantua entzun nuen lehen aldia Ur-




bian ospatu zen Aberri Egun batean izan zen.
Heldu ginenean txistulariak entzun nituen, /ku-
si Mendizaleak jotzen. Horrela jabetu nintzen
nire abestia ezaguna egiten hasia zela. Gero Ar-
goitia neba-arrebek disko batean atera zuten.
Nik ez dut ezer egin, bera bakarrik zabaldu da.

Izan duzu arazorik egiletzarekin?

Kantua ezaguna egiten hasi zenean Argifie
emazteak kantua nire izenean erregistratzeko
esan zidan. Nik ez nuen nahi, baina, azke-
nean, jaramon egin nion eta Egile eta Edi-
toreen Elkartean eta Jabetza Intelektualean
erregistratu nuen, urte batzuk igarota. Gerora
konturatu nintzen nire ondoren beste hamar
pertsonak baino gehiagok erregistratu zute-
la eurena izango balitz bezala. Musika talde
bati abestia euren diskoan sartzeko baimena
ematera joan nintzenean konturatu nintzen
horretaz. Abestia nirea dela frogatzea nireak
eta bi kostatu zitzaidan. Egia esan, egiletzak
ez dit ardura, baina ez zait gustatzen besteon
lanaz horrela jabetzea.

Nolatan da kantua horren ezaguna eta egilea
ia ezezaguna?

Hori da gehien maite dudana, ez dela nirea.
Herriarena bihurtu da, nik herriari eman diot.
Opari hoberik ezin nion egin.

Zer sentitzen duzu han eta hemen zure kantua
entzuten duzunean?
Ez dela nirea, nigandik eskapatu dela.

Jarraitzen duzu abestiak idazten?

Bai. Atzo bertan (irailak 7) azkena edo azken
aurrekoa amaitu nuen. Guztira 300 abesti
egin ditut.

Zer izan zara ofizioz?

Nik musika gozatzeko erabili dut, eta tek-
nikari lana egin dut bizimodua irabazteko.
Industria-peritua eta salmenta-zuzendaria
izan nintzen Mungiako Arteche enpresan.
Garai batean oso lanpetuta ibili nintzen, bi-

!

daia asko egin behar nituen. Urte horietan
0s0 abesti gutxi egin nituen, burua beste leku
batean neukalako.

Zerk inspiratzen zaitu?

Denetarik idazten dut. Adibidez, orain Ko-
ronabirusari buruzko abesti batzuk idatzi
ditut. Batzuk saminak dira, besteak alaiak;
momentuaren arabera. Ez daukat gai finko-
rik, baina idazten ditudan hitzak beti daude
lotuta bakearekin, Euskal Herriarekiko mai-
tasunarekin eta pertsona guztiokiko errespe-
tuarekin. Nire olerkiak arlo horretan kokatu
ohi dira.

Zer da Euskal Kantu Liriko berriak?

2003an martxan jarri nuen proiektua da,
kantu liriko berriak sortu eta ezagutzera ema-
teko helburua duena. Zenbait liburuxketan
70 kantu inguru argitaratu eta banatu ditut
dohainik. Udalak dirulaguntza bat ematen
zidan, eta gainerakoa nire poltsikotik or-
daintzen nuen. laz utzi nuen proiektua, pena
handiz, gustatuko litzaidakeelako norbaitek
lekukoa hartzea eta proiektuarekin jarraitzea.
Nik uste dut euskaldunok melodia berriak
sortzeko gaitasun berezia daukagula. Eta
abesteko gaitasun handia ere badugu.

“Anaia
Xahierrek
eskatu zidan
mendian
kantatzeko
abesti bat
idazteko,
beti berdinak
kantatzen
genituen
eta”




SALTOKI HANDIAK

Eroskik Deustuko
Simplya erosi du
2019ko irailean iragarri genuen BM-k
San Inazio eta Ibarrekolandako Simply-
ak erosi zituela. BM supermerkatuak ku-
deatzen dituen Uvesco taldeak Sabeco
Banaketarekin lortutako akordio baten
ondorioz, Bizkaiko 11 Simply beregana-
tu zituen BM-k. Oraingoan Eroski izan
da marka horretako supermerkatuak
erosi dituena, zehazki 10 Bizkaia osoan,
horietako 5 Bilbon. Guztira, 8.500
metro karratuko azalera irabaziko du
Eroskik Bizkaian, eta Simply saltokirik
gabe geratu da Deustualdean. Eros-
kik adierazitakoaren arabera, lanpostu
guztiak eta lan baldintzak mantenduko
dituzte. Eroski Mondragon Kooperati-
baren barnean dagoen banaketarako
kooperatiba da, 1969. urtean sortua.
2007an Eroskik Caprabo erosi zuen, eta
horretarako lehentasunezko partaide-
tzak saldu zituen aurreztaileen artean.
2015ean, baina, ixteko zorian egon zen,
2.605 milioi euroko zorraren ondorioz.
Azkenean, bere hartzekodunekin eta
bankuekin akordioa lortu eta zorra osorik
berregituratzea lortu zuen. Bankuekin
zuen zorraz aparte, finantza ekarpenak
erosi zituzten 30.000 herritarrekin 660
milioi euroko zorra zuen.

KORONABIRUSA

LANGILE BORROKA

Jardin Secreto -
Espacio Open salatu
dute langile bat
kaleratzeagatik

Bilboko Langile Autodefentsa Sareak
deituta, irailaren 17an hogeitik gora
lagun elkartu ziren Erriberako Jardin Se-
creto tabernaren aurrean, langile baten
kaleratzea salatzeko. Langilea bera izan
zen bertan bildutakoen artean egoera
azaldu zuena: ostalaritza lanetan aritu
arren, beste lan hitzarmen bat ezarri
zioten eta, horren ondorioz, soldata
baxuagoa kobratzen zuen. Horren au-
rrean kexa azaldu zuen beharginak, eta
enpresak modu bidegabean kanporatu
zuen. Bajan zegoen bitartean, Gizarte
Segurantzak bidalitako mezu baten
bitartez izan zuen kaleratzearen berri.
Langileak jasan dituen lan-baldintzak
salatzeaz gain, Langile Autodefentsa
Sareak “enpresa hauek jokatzen du-
ten papera” gaitzetsi zuen: “Negozio
pseudo alternatibo eta kulturalek, ideia
progresistetaz baliatuz, langile klaseak
pairatzen dugun miseria estrukturalaz
baliatzen dira”. Borroka bukatu ez dela
eta mobilizazioak egiten jarraituko du-
tela azpimarratu dute Langile Autode-
fentsa Sareko kideek.

ARRAUNA

Denboraldi nahasia

Amaitu berri den arraun denboraldia ez da
onena izan Deustuko Arraun Taldearentzat.
Konfinamenduak arraunlariengan eta tal-
dearengan gogor eragin du, entrenatzerako
orduan, traineruak ateratzerako orduan, tal-
deak osatzerako orduan... Covid-19ak dena
zaildu du. Emakumeen taldeak, kasurako,
ezin izan zuen parte hartu Kontxako bande-
ran, arraunlari batek positibo eman zuelako
txapelketaren aurreko egunetan. Pena handiz
hartu zuten erabakia, sailkatzeko aukerak
omen zituztelako. Orokorrean, “pozik” azaldu
da Aitor Mojas klubeko presidentea, baina
gehiago espero zutela aitortu du. Zailtasunak
zailtasun, gizonezkoak laugarren sailkatu dira
ARC1 ligan eta emakumezkoek bosgarren
amaitu dute ETE liga. Bestalde, Euska-
diko Batel Txapelketan bigarren sailkatu
dira emakumezkoen talde absolutua eta
gizonezkoen gazteen taldea, eta Bizkaiko
Batel Txapelketan txapeldun izan dira beste
hiru kategoriatan. Apirilean jokatzekoak ziren
Batel Txapelketak, baina itxialdia tarteko
irailera atzeratu dituzte.

Unamuno egoitza itxi eta ikasleak konfinatu dituzte

)/ tartean

Ibarrekolandako Miguel Unamuno ikasle egoitza itxi dute Covid-19a dela-eta. Irailaren 20an 17 koronabirus kasu baiezta-
tu zituzten egoiliarren artean, eta ondorioz egoitza ixtea erabaki zuten, jendearen sartu-irtenak debekatuta. Orotara, 100
ikasle daude EHUren ikasle egoitzan konfinatuta. Gune komunak itxi dituzte eta positibo emandako gazteak logelatik
atera ezin direnez, bertan jaten dute. Gainerakoek jangela erabili dezakete txandaka.



Txema Luzuriagaren bilduma

ERAIKUNTZA ERAITSIAK Il

Urtea: 1962 Txema Luzuriaga

Irailarekin batera, argazki serie berri bat abiatuko dut. Ikasturte honetan, Deustuko egunerokota-
sunetik desagertutako eraikinak gogora ekartzen jarraituko dut. Seriearen bigarren atal honi hasiera
emateko, Larrako Dorrea eraitsi zuteneko argazkia ekarri dut. Irudian ikusten den bezala, aurretik
Telletxe izenez ezaguna zen inguruan eraikitzen ari ziren San Inazio auzoko etxebizitza berrien artean
harrapatuta geratzen ari zen Larrako Dorrea. Bertan Claudio Garay eta Margarita Mentxaka Zarraga
senar-emateak bizi ziren. Azken hau Aresti baserrikoa zen, Patxo Mentxakaren arreba, Santa Etxeba-
rriarekin ezkondu zena. Larrako Dorrea 60ko hamarkadan eraman zuten Sarriko parkera.
Ceciliok lagatako argazkia.

IRAILA PREST! 216



publizitatea

Segi Deustualdean euskara sustatzen. Eskerrik asko denoi!

Iragar zaitez

tel. 94 447 10 42

bilbokoaldizkariak @gmail.com

Errondoko kalea z/g. Ibarrekolanda

tif. 640 903 311
instagrama: @azala.tattoo

YVES ROCHER

FRANCE

Ercilla, 32 Indautxu 94 4703765
Luis Power, 7 Deustu 94 47639 48
H. de Amezaga, 27 Bilbo 94 4437303

Tfonoa:

9447511 24

Agirre Lehendakaria, 147
SAN INAZIO

ATXURI
TABERNA

Luzarra 1
Deustu

946 75 40 17

BREST

kafetegia
Blas de Otero, 5
Tfnoa: 94 447 95 43

Alonso

Pertsianak
Plaza Celestino M? del Arenal, 12
48015 Deustu-Bilbao

Tel.:656 410 475
alonsoper@outlook.com

Urrunago zertarako?

Deustuko Liburudenda
San Pedro Plaza 4

Probatu

herrizKki.eus

7.. 3 plav ’ App Store

Bltx1denda

Sa6m

Erlojudenda

Rafaela de Ibarra, 6
Tfnoa 94 475 63 16

il azﬂ'/

Good vives!

Luzarra,6 - Deustu
@tokiberritaberna

Ramon y Cajal, 8 behea
48014 Deustu

tel. 94 475 22 33
matxintxu@aeknet.net

Matxintxu

aek = euskaltegia

Matrikula zaitez! @

/

I/\

1924tik Deustun
©inforerta,

Julio Urquijo 3 - Deustu

Mantak, edredoiak, ezkontza eta jaunarize
944751829

janiziak..garbitzen ditugu

LONDOKO

HORTZ KLINIKA
Morgan kalea z/g

48014 Deustu - Bilbo Iratxe Jimenez Bobadilla
t_rno 94 475 67 84 'ODONTOLOGO ELKARGOKIDEA ZKIA: 855
nailanparquet@euskalnet.net

Odontologia orokorra eta prebentiboa

PERSIANAS

CERRAMIENTOS
V.

Deitu eta Ikusi!!

PERTSIANAK ETA ITXIDURAK

Araneko, 28 - 48014 Bilbao
TEL. 94.447.70.32
E-MAIL. i k i

www.persianaskm.com

elektrizitate eta margo-lanak

Ume eta helduak

Tratamendu estetikoak eta garbiketa
Peridontzia eta protesi kengarriak
Ortodontzia

BIDAURRE

2daurrelan@gmail.com
669 42 76 23
7/

PADI
OSAKIDETZA

Errondoko z/g, SAN INAZIO
94 475 5932

E.P.S. 425/97




Zein da ikasturte

honetarako zure
Testua: Aitor Sarrionandia-Ibarra asmo berria?

Agurtzane

Arangoiti
Marisa : i
Zazpikaleak (Bilbo) i Jon Nire lehentasuna presoak Eus-

i Arangoiti i kal Herrira ekartzeko borrokan

Zoriontsua izatea eta ahal i i murgiltzea da, ez dut besterik.
bada nire ingurukoak zorion- Orokorrean, kirola egin nahi
tsuak izan daitezen. dut, baina, batez ere, gimna-

sioko lana egin nahiko nuke.

Inaki
Deustuko erribera

Krisiak ez kaltetzea gehiegi,
koronabirusaren kontrako ir-
tenbidea topa dezatela gure

Patxi
Uribarri (Bilbo)

: Alba bizitzarekin jarraitu ahal izate-
Euskara behingoz ikasi nahi Deustuko erribera i ko, eta ingeles ikastaroarekin
dut, euskaraz bizitzeko auke- i hastea.

ra izateko. i Bizitza ahalik eta normalena
i izan ahal izatea, hau da, ko- :

ronabirusak ez eragitea gu-

gan, eta bizirautea. :

23




>> KULTURA

IMANOL AGIRRE: “FESTIBALA BERRIRO
MARTXAN JARRI IZANAK APARTEKO KOSTUA
EKARRI DIO LORALDIARI”

Irailaren 26tik urriaren 22ra ospatzekoa da martxoan bertan behera geratu zen

Loraldia Festibala. Oraingo jaialdiaren berrikuntzen inguruan mintzo da Imanol

Agirre zuzendari artistikoa.

Testua: Nerea Cubillo Urkizu

Zer suposatu zizuen Loraldia bertan behera uzteak
hastear zegoenean?

Martxoaren 12an Loraldia Festibalaren 6. edizioa
bertan behera utzi behar izan genuen koronabiru-
sak sortutako egoera zela-eta. Egoera horrek ondo-
rio latzak ekarri zizkigun bai guri, baita sortzaileei
ere, kulturgintzan aritzen diren guztiak lanik gabe
geratu baitziren. Urte eta erdiko lana ezerezean
geratzeaz gain, gure kultur-osasunarentzako beha-
rrezkoa den euskarak udaberriko plaza bat galdu
zuen. Lehenengo bi emanaldiak egitea lortu genuen
arren, beste 20 bat bertan behera geratu ziren.

Galera ekonomikorik ekarri dizue? Nola egin diezue
aurre?

Bilboko Udalak gure dirulaguntza murriztu du, be-
raz, baliabide gutxiago izan ditugu jaialdia berriz ere
altxatzeko. Dena den, kasu honetan galera ekono-
mikoak batez ere sortzaileek pairatu dituzte.

Nola eta zergatik erabaki duzue Loraldia berrartzea
orain?

Jaialdia bertan behera geratu zenean guk lanean ja-
rraitu genuen. Hausnarketa estrategiko bat jarri ge-
nuen martxan eta hortik abiatuta lan egiteko beste
bide batzuk bilatzen hasi ginen. Esperientzia digital
bat abian jarriko genuela erabaki genuen, festibal
digital bat, alegia. Denborak aurrera egin ahala, afo-

ro txikiagoarekin bazen ere, uda ostean zuzeneko
emanaldiak antolatu ahal izango genituela ikusi ge-
nuen. Dagoeneko ateak zabalik zituzten aretoak lor-
tu bezain laster, jaialdi misto bat egitea erabaki ge-
nuen. Loraldia berrartzea ez zen batere erreza izan,
egoera nahiko nahasia zen. Asko kostatu zitzaigun
aretoak topatzea, areto askok itxita jarraitzen baitute
oraindik, Kafe Antzokia, besteak beste.

Aldaketarik egin behar izan duzue egitarauan?

Festibala berriro martxan jarri izanak aparteko kos-
tu bat ekarri dio Loraldiari. Aldaketak baino gehiago,
aukeraketa egin behar izan dugu, hau da, aurrekon-
tu eta areto nahikorik ez izateak martxoan egitekoak
ziren 22 emanaldietatik 14 aukeratzera behartu gai-
tu. Horrez gain, esperientzia digitala sortu dugu hiru
emanaldi ezberdinekin. Hori da oraingo jaialdirako
dakargun berrikuntza. Digitalean eskainiko ditugun
emanaldiak mundu osoan ikusi ahalko dira, Loraldia-
ren webgunearen bitartez zein EITBren webgunearen
bitartez.

HITZ LARRIAK,
IRAINAK ETA
KITZIKAK

HIZTEGI KOKINA

mintzalasai.eus

Miarritzeko Euskara Zerbitzuak, Mintzalasai elkartearekin elkarla-
nean, hizkera informala garatzeko tresnak sortzen ditu. Joan den
iraileak Hiztegi kokina argitaratu zuten, sexualitateaz euskaraz hitz
egiteko gakoak ematen zituena. Orain irainak, kitzikak eta hitz larriak
biltzen dituen hiztegia argitaratu berri dute. Hiztegi zikina egin nahi
izan dute, egunerokoa, kalekoa, baina berdintasunean eta errespe-

des jolis gros mots.

Le vilain petit lexique i e tuan oinarritutakoa. Horregatik, nahitara baztertu dituzte irain sexis-
ta, homofobo, arrazista, lodifobo eta espezistak.

Txakur Gorria Sormen Kolektiboaren ‘Orainmenean’ Euskararen Etxean

KR

Bertsolaritzaren genealogia feminista “posible” bat josi du Txakur
Gorria Sormen Kolektiboak Orainmenean izenburuko ikuskizunean.
Bada, diziplina anitzeko kolektiboak ikuskizun hori estreinatuko du
urriaren 8an, Euskararen Etxean, 19:30etik aurrera. Emakumez
osatutako bertso-saio honetan, bertsolariek genealogia horren parte
diren datuak eta gertaerak izango dituzte kanturako abiapuntu. Gai-
nera, berridatzitako historiaren mugarri ezberdinetan oinarritutako
irudiak egongo dira erakusgai. Ekitaldia Hi(ZKl)bridoak zikloaren
baitan egingo da. Sarrerak doakoak izango dira, eta telefonoz erre-
serbatu beharko dira, 944 028 081, bi sarrera gehienez. Halaber,
ekitaldia streaming bidez zabalduko da, Euskararen Etxearen You-
tube kanalaren bidez.

Bilboko Uriolan kolaboratzaile izan nahi?

Literatura
mutanteak

Urriak 8
Euskararen Etxean
19:30ean

ORAINMENEAN

Intereseko gaien inguruan idazteko zein iritzi atalean parte hartzeko, idatzi bilbokouriola@gmail.com helbidera.

Ez ez a/a'f oraindik
Az kéhmh fﬂ?a gaum )/a.&:'/'m ardainde

TxiKielan, auvrkitzen da




>> ZINEMA

ZINEMA ETA SORKUNTZA ESKOLA BERRIA IREKI
DUTE ERRIBERAKO ARTIACH ERAIKINEAN

Diplomaturak, espezializazioak eta hainbat ikastaro eskaintzen dituzte
zaharberritutako gaileta fabrikan. Ehun urtetik gora dituen espazioa amesten zuten
eta zinema eskola bilakatu dute proiektuaren sortzaileek.

Testua eta argazkiak: Nerea Olaziregi

|kasturte berria hasteko egun gutxi falta dira
Bilboko ECCBI zine eta sorkuntza eskolan eta
lanean buru belarri harrapatu dugu Amara
Mosteiro, bertako irakasle eta  zuzendaritako
bat. Leher eginda dagoela aitortu digu, baina
pozik eta ikasturte berriarekin hasteko irrikan.
Eskaintza zabala dute: zine, argazki, arte eta
jantzi zuzendaritzak; gidoi, soinu, muntaia eta
interpretazio diplomaturak; beldurrezko, zientzia
fikzio eta fantasia zinean eta zine esperimental
eta dokumentalean espezializazioak eta hainbat
ikastaro. Oraingoz, guztiak dira gazteleraz.
“Momentuz ez dugu euskaraz eskaintzeko
modurik topatu. Etorkizunean eskaria egonez gero,
egingo dugu”. Eskola pribatua izanda, ikastaroak
ez daude homologatuta, baina horretarako lanean
ari dira.

|kasle talde txikiak dira, gehienez zazpi lagunez
osatutakoak eta formazio sistema zuzena eta
diziplinartekoa da. Lehenengo ikasturtean, ikasgai
komunak dituzte diplomatura guztiek eta ikasleak
nahastuta daude. Praktikari garrantzi berezia

ematen diote. Baita sorkuntzari ere, teknika bere
zerbitzura jarriz. Amarak ilusioa eta pasioa jartzen
du bere azalpenetan: “Bakoitzak kontatu nahi
duenari erreparatu nahi diogu. Norberak bere
lengoaia topatzea, auto-miaketa bidaia egitea,
sentitzen duen horretatik abiatuta”.

Dagoeneko,  diplomaturetan 14 pertsona
matrikulatu dira. Urtero 4.000 euro ordaindu
behar dute eta gainontzeko ikastaroetan
daudenak, 2.000 eta 3.000 euro artean.
Matrikula kopuruarekin pozik daudela dio Amarak.
“Ezezagunak gara oraindik eta lehenengo urtea
izanda, harrera ona izaten ari gara”.

Onartu aurretik, ikasleei elkarrizketa bat egiten
diete beraien interesak eta gustuak ezagutzeko.
Horrez gain, motibazio gutun bat idatzi eta lan
txiki bat aurkeztu behar dute. “Guretzako o0so
garrantzitsua da jendea eta bere energia aldez
aurretik ezagutzea. lkasleen profila anitza da,
momentuz Euskal Herrikoak dira guztiak, 19-40
urte bitarte dituzte eta ibilbide askotarikoak dira.
Luxu bat da aniztasun hori”, diosku Amarak.

Guztira 850 metro karratu ditu zinema eskola
berriak. Tokia berezia da eta oso erakargarria.
Sabai altuak, espazio zabalak, irakasleen bulegoak
irekiak dira, ikasgelak txikiak eta gozoak, platoa,
atseden lekuak, txoko bereziak, landareak,
lanparak, artelanak, pantailak, sofak...

“Ikasleak gustura egotea nahi dugu -azaldu
digu Amarak- ikastera ez ezik, beste gauza
batzuk egitera ere gonbidatzen zaituen espazio
bat sortu nahi izan dugu, alegia, hausnartzera,

e



esperimentatzera, jende berria ezagutzera,
atsedena hartzera eta nahi izanez gero, baita
bazkaltzera ere”.

Hiru bazkide dira, ez dute momentuz dirulaguntzarik
lortu baina dagoeneko beraien ametsetako
zine eskola eraiki dute. Amarak aipatu digunez,
“kasualitatez izan da, ez gara horren bila joan”.
Gidoi eskola bat zuten aurretik, Artiach ondoko
atarian, 69an. Tokia txiki geratu zitzaien eta beste
zerbaiten bila hasi zirenean, antzinako fabrikaren
atea irekita ikusi zuten. Jabe berria zaharberritze
lanetan zebilen eta barrura sartu ziren kuxkuxean.
“lkusi bezain laster, argi izan genuen, eraikinak
zine eskola bat izan behar zuen. Zenbakiak
egin eta hilabete batera, bertan geunden”, dio
Amarak harro. Martxoan izan zen hori, sartu

eta konfinamendua heldu zen. Aurreko eskolan
martxan zituzten ikastaroekin birtualki jarraitu eta
aldi berean, proiektu berriari forma ematen hasi
ziren. “Hilabete gogorrak izan dira, izerdi eta negar
asko egin behar izan dugu baina oso atsegina da
emaitza ikustea. Aurretik genituen ikasleen jarrera
Zoragarria izan da eta hunkituta gaude, maitasun
handia jarri dute beraien lanetan eta horrek aurrera
jarraitzeko indarra eman digu. Gehienek gurekin
segituko dute eskola berrian ere”.

Euskal Herriko zine industriari buruz galdetu
diogunean, Amara baikor azaldu da. “Egoera
onean gaude, gero eta produkzio gehiago dago,
eskaintza ere zabala da, martxan ari gara eta
sortzaileak garenez, bide berriak asmatuko ditugu
pandemiaren ondorioei aurre egiteko”.

LAS RAICES CORTADAS
urriaren 22tik
azaroaren 15era

Testua JERONIMO LOPEZ MOZO
Zuzendaritza RAMON BAREA
Antzezleak IRENE BAU - JUANA LOR

IRAILA PREST! 216



PINTXODROMOA

>>SUKALDARITZA

Bordatxo
Lasagna

lkasturte hasiera honetan Bordatxora gerturatu gara, lokalean eta barran egin
dituzten berrikuntzen berri izateko. Ramon y Cajal kaleko 24. zenbakiko taberna
ez da berria, baina badakartza berrikuntzak sukalde barruan zein kanpoan.

Zailtasun maila: Handia
Egiteko denbora: 3 ordu inguru

Prezioa: Anoa
Berezitasuna: bertoko
produktuekin egina,

ia %100 KmO

Bordatxo Tabernako Estitxu.

Kontu batzuk

Konfinamendua amaitu eta Bordatxok ez zituen ateak ireki bezeroen-
tzat. Lokala berrizten ibili ziren gau eta egun lanean. Begi bistan nabari
da aldaketa: barra txikitu dute bezeroentzat espazio gehiago uzteko,
sukaldea ere handitu dute, eta bitan zatitu, produktu hotzak prestatzen
dituzten aldean kristal garden bat jarrita, jendeak prozesua ikus dezan.
Berrikuntzak ez dira lokalean soilik antzematen, jatekoen eskaintza ere
zabaldu dute. Esaterako, urritik aurrera errazioak eta bokatak salduko
dituzte.

1, 24 DEUSTUA
4500

7




harkua het€ herha

0SAGAIAK

Tomatea
Zelan egin? Onddoalk
ondo nahasiz. Gero xaflaka munta- Euskal txerria
Haragi txikitua eta tipula zartagi- tu behar da lasagna. Amaitzeko, la- Pasta
nean salteatu. Jarraian onddoak eta  bean gainerre behar da gorritu arte.
tomatea gehitu. Aparte, bexamel Gainean perrexil eta berakatzdun Bexamel saltsa egiteko:
mehea egin behar dugu, osagaiak olioa gehitu. eguncko esnea, gurina,

Nafarroako irina

Gaineko saltsa egiteko:
perrexila, olioa eta
berakatza

Presta itzazu Deustualdeko tabernetako pintxo goxoenak zure etxean!

Hementxe jasoko dituzu argibide guztiak. Eta hurrengo hilabeteetan...

Ramon y Cajal 23

Deustuko
Ramon y Cajal kalean

s, girorik onena!

HERS ; | B
“LIBRE-Z4TAEZ:- G Al LALOA

ZURE PINTXO
ONENAK GUREKIN
KONPARTITZEKO .

AITORTU ZURE SEKRETUAK HEMEN




Literatura eta musika fresko-freskoa gure aholkularien kupelekoa

UMEAK, KOMIKIETARA!

Prest! Aldizkariaren irakurle beteranoenek ondo gogoratuko duzue aspaldi-aspaldian
tebeoa haurrentzako produktutzat jotzen zela. Gurean, batez ere Kili-kili eta Ipurbeltz
tebeoek izan zuten berebiziko garrantzia umeen artean. Azken urteetan fandangoaren
buelta etorri, eta, batez ere irakurle helduentzako produktua bihurtu dira komikiak
nobela grafikoaren izenpean.

Hala eta guztiz ere, euskarazko komikigintzaren panoraman adin guztietarako egokiak
diren gero eta komiki gehiago ditugu, Super Patata izeneko seriea, adibidez. Artur La-
MIKEL BEGONA  perlak marrazten du komikia eta irakurle hasi berrientzat oso gomendagarria da, duda

Komitkikusxtuxeroa barik. Bang argitaletxe kataluniarrak argitaratzeari ekin zion orain bi urte eta dagoeneko
seriearen 9 titulu argitaratu dira, zein baino zein dibertigarriagoak.

Astiberri argitaletxeak ere, baditu adin tarte horretarako oso egokiak diren komikiak,
esaterako, Waluk seriea. Istorio samurrak eta grafikoki bikainak, Ana Mirallesek ma-
rraztuak eta Emilio Ruizek idatziak.

Harriet argitaletxeak haurtzaroaren eta nerabezaroaren arteko adin-tarterako (9-12 urte)
interesgarriak izan daitezkeen hainbat izenburu ditu. Gehienak Frantzian izandako
arrakastaren bermearekin euskarara ekarriak izan dira. Hemen doaz horietako batzuk:
Harald eta Ignir-en altxorra, Isaline: sukaldaritzako sorginkeria, Isaline 2 Sorginkeri
izoztua, Inoiz ez... =

Eta derrigorrez aipatu behar dugu lpurbeltzen garaietako klasiko handi bat, Miguel
Berzosa donostiarraren Mintxo, gaurko umeen artean oraindik ere arrakastatsua izaten
segitzen duen liburua.

Badira beste komiki gehiago baina datozen artikuluetarako gordeko ditugu mahukan
Irakurketa on!

UDAK

ION UNABARRENETXEA

ELEZGARAI

Elorri bertso-eskolako kidea

Udaberrixe arin

eta beldurragaz,
udan urteteko be(re)
maskara handixekaz
oraintxe aspertu gara
ezinegonagaz
besarkatu lagunak
ba beso bixekaz
Udagoiena hasteko
irriparreakaz.

Gaztainak batu eta
kontuz mozkanekaz,
perretxikoak bere,
kontuz koloreaz

ta ez izan konturik
gure algarekaz
hostuek marroi dagoz,
ximeltasunagaz,

ez gaitezan amildu

gu ere haiekaz.




Ume, gazte zein heldul!

f

bihotzalaidt@hotmail.com
*(COVID19)

ol n Bihotz Alai Dantza Taldea

P www.bilbaoeuskaraz.eus

